
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

To‘ychiyeva Dilnoza Ikrom qizi 

Kazakov Olim Sabirovich 

FOYDALANISH  ..................................................................................................................................................  85-89

Aliyarov Olim Abdug‘aparovich 
MULKIY SOLIQQA TORTISHDA XORIJIY DAVLATLAR TAJRIBASI  ..........................................  122-132 

Abstract. This article analyzes the concept of complex objects from the perspectives of civil law and philosophy. 
The study examines the distinctive features of complex objects, such as the absence of will, discreteness, and 
materiality, as well as their common characteristics with other objects of civil law. The research addresses the 
interconnectedness of complex objects and issues related to their legal regulation. Based on the experience of 
foreign countries, the possibilities of regulating complex objects in Uzbekistan's civil legislation are analyzed. This 
article is aimed at deepening the study of the theory of objects in civil law, improving the legal system, and 
developing new approaches for defining complex objects in national legislation. 

MURAKKAB ASHYOLARNING OʻZIGA XOS BELGILARI, ULARNING HUQUQIY 
VA FALSAFIY MOHIYATI 

Toʻxtayev Oʻktamjon Zarifjon oʻgʻli, 
Toshkent davlat yuridik universiteti  
Fuqarolik huquqi kafedrasi oʻqituvchisi 

Annotatsiya. Ushbu maqolada murakkab ashyolar tushunchasi fuqarolik huquqi va falsafiy nuqtai nazaridan tahlil 
qilinadi. Ishda murakkab ashyolarning oʻziga xos belgilari, xususan, iroda yoʻqligi, diskretlik va moddiylik kabi 
jihatlar, shuningdek, ularning fuqarolik huquqi obyektlari bilan umumiy xususiyatlari koʻrib chiqilgan. Tadqiqotda 
murakkab ashyolarning oʻzaro aloqadorlik xususiyatlari va ularning huquqiy tartibga solinishiga doir masalalar 
yoritiladi. Xorijiy davlatlar tajribasi asosida Oʻzbekiston fuqarolik qonunchiligida murakkab ashyolarni tartibga 
solish imkoniyatlari tahlil qilinadi. Ushbu maqola fuqarolik huquqining obyektlar nazariyasini chuqurroq 
oʻrganish, huquqiy tizimni takomillashtirish va milliy qonunchilikda murakkab ashyolarni aniqlash boʻyicha yangi 
yondashuvlarni ishlab chiqishga yoʻnaltirilgan.  

Kalit soʻzlar: murakkab ashyolar, iroda yoʻqligi, diskretlik, moddiylik, fuqarolik huquqi obyektlari, huquqiy 
tartibga solish. 

DOI: https://doi.org/10.47390/SPR1342V5I2Y2025N79  

Tadqiqot mavzusining dolzarbligi. Murakkab ashyolarni fuqarolik huquqi obyekti 

sifatida tadqiq qilish bugungi kunda dolzarb masalalardan biri hisoblanadi. Zamonaviy huquqiy 

tizimlar moddiy va nomoddiy obyektlarni tasniflashda koʻplab muammolarga duch kelmoqda. 

Ayniqsa, texnologik rivojlanish sharoitida murakkab tizimlar va obyektlarning (masalan, 

infratuzilmaviy majmualar, dasturiy taʼminot majmualari) huquqiy maqomini aniqlash muhim 

ahamiyat kasb etmoqda. Murakkab ashyolar masalasini oʻrganish fuqarolik huquqining nazariy 

rivojlanishi va amaliy qoʻllanilishi uchun yangi imkoniyatlar ochib beradi. 

mailto:tukhtaevuktamjon@gmail.com
https://doi.org/10.47390/SPR1342V5I2Y2025N79

Murakkab ashyolar tushunchasi va uning huquqiy ahamiyati. Fuqarolik huquqida 

murakkab ashyolar bir nechta elementlardan iborat boʻlgan, lekin yagona iqtisodiy va huquqiy 

maqsadga xizmat qiladigan obyektlar sifatida talqin etiladi. Ushbu tushuncha Rim huquqida oʻz 

aksini topgan boʻlib, unda ashyolarning huquqiy belgilari va ularning turli xil tasniflari haqida 

asosiy gʻoyalar shakllantirilgan. Masalan, murakkab ashyolar umumiy bir funksiyani bajarish 

uchun birlashtirilgan obyektlar majmuasi sifatida koʻrilgan (masalan, korxonalar, transport 

vositalari). Zamonaviy fuqarolik huquqida ushbu konsepsiya iqtisodiy va huquqiy amaliyotda 

keng qoʻllaniladi. Murakkab ashyolarni toʻgʻri tasniflash va huquqiy jihatdan tartibga solish 

mulk huquqlari, shartnomaviy majburiyatlar va boshqaruv masalalarida aniqlikni taʼminlaydi. 

Maqolaning maqsadi va vazifalari. Ushbu maqola murakkab ashyolar tushunchasini 

tahlil qilish, ularning fuqarolik huquqidagi oʻrni va xususiyatlarini aniqlash, shuningdek, 

boshqa huquqiy obyektlar bilan oʻxshashliklari va farqlarini koʻrsatishga qaratilgan. 

Tadqiqotning asosiy maqsadi murakkab ashyolarni fuqarolik huquqi obyektlari sifatida aniq 

tasniflash, ularning moddiy va nomoddiy xususiyatlari hamda huquqiy rejimlarini yoritishdan 

iborat. 

Murakkab ashyolar tushunchasi fuqarolik huquqida muhim nazariy va amaliy 

ahamiyatga ega. Ushbu tushuncha bir nechta elementlarning iqtisodiy va huquqiy jihatdan bir 

maqsadga xizmat qiladigan yagona obyekt sifatida koʻrilishini anglatadi. Murakkab ashyolar 

Rim huquqidan boshlab huquqiy tizimlarning bir qismi boʻlib kelgan va ularning tavsifi koʻp 

hollarda jamiyatning iqtisodiy va ijtimoiy rivojlanishiga moslashgan. Rim huquqida murakkab 

ashyolar, masalan, korxona yoki kema singari obyektlar, bir nechta qismlardan iborat boʻlsa-

da, yagona iqtisodiy maqsadga erishish uchun birlashgan obyekt sifatida qaralgan. Ushbu 

yondashuv zamonaviy fuqarolik huquqida ham oʻz oʻrniga ega boʻlib, murakkab ashyolarni 

aniqlash va tartibga solish masalalarini muhim qiladi. 

Murakkab ashyolarni oʻrganish ashyoviy huquqlarni, mulk munosabatlarini va 

shartnomaviy majburiyatlarni tushunishda aniqlik kiritish uchun zarur. Bunday obyektlarni 

oʻrganish nafaqat ularning moddiy tuzilishini, balki ularning iqtisodiy, huquqiy va falsafiy 

mohiyatini ham aniqlashni talab qiladi. 

Fuqarolik huquqida murakkab ashyolarni ajratib koʻrsatish zarurati. Murakkab 

ashyolarni fuqarolik huquqida ajratib koʻrsatish bir necha sabablar bilan bogʻliq: 

Birinchidan, amaliy ahamiyat: murakkab ashyolar koʻpincha yirik iqtisodiy 

munosabatlarning obyektlari boʻlib, ular bilan bogʻliq boʻlgan huquqlar va majburiyatlar aniq 

belgilanmagan holda huquqni qoʻllash va amalga oshirish jarayonida muammolar yuzaga 

keltirishi mumkin. Masalan, korxona, transport vositalari yoki bino va infratuzilmalar bir necha 

qismlarni oʻz ichiga oladi, lekin ular bir butun sifatida qaraladi. 

Ikkinchidan, huquqiy aniqlik: murakkab ashyolarni tasniflash ularning huquqiy 

maqomini belgilashda aniqlikni taʼminlaydi. Bu esa mulk huquqi, majburiyat huquqi, xususan, 

shartnomaviy munosabatlar va javobgarlik masalalarida huquqiy noaniqliklarning oldini oladi. 

Misol uchun, murakkab ashyoni oldi-sotdi qilish boʻyicha shartnoma tuzishda ularni ajratish 

yoki birlashtirish masalasi hal qilinishi lozim. 

Uchinchidan, tartibga solishning oʻziga xosligi: murakkab ashyolar odatda murakkab 

huquqiy rejimni talab qiladi, chunki ular bir nechta obyektlardan iborat boʻlsa ham, huquqiy 

munosabatlarda yagona obyekt sifatida qatnashadi. Masalan, korxona sotilganda uning barcha 

moddiy va nomoddiy tarkibiy qismlari, shu jumladan intellektual mulk bilan bogʻliq obyektlar, 

shartnomaviy va moliyaviy majburiyatlar birga oʻtadi. 

Murakkab ashyolar, fuqarolik huquqining obyektlari sifatida, boshqa huquqiy 

obyektlardan farqli ravishda bir qator umumiy xususiyatlarga ega. Ushbu xususiyatlar 

murakkab ashyolarning huquqiy mohiyatini va ulardan foydalanish qoidalarini belgilashda 

muhim rol oʻynaydi. Xususan, H.Rahmonqulov fuqarolik huquqi obyekti sifatida murakkab 

ashyolarning bir qator belgilarini ajratib ko‘rsatadi. Koʻrsatiladiki, murakkab ashyolar yaxlit bir 

butun ashyo sifatida quyidagi belgilari bilan ifodalanadi: 

- murakkab ashyo turlicha, yaʼni oʻz xususiyatlariga koʻra bir-biridan farq qiladigan 

ashyolarni oʻzida birlashtiradi; 

murakkab ashyo turli yaxlit ashyolardan tashkil topgan boʻlib, bir butun ashyo sifatida 

foydalaniladi; 

- ulardan qanday maqsadda foydalanish uchun moʻljallangan boʻlishi, ashyolar 

yigʻindisining mohiyati, ularning murakkab ashyo sifatida bir butun ashyo hisoblanishi bilan 

belgilanadi [15, 33-34-betlar].  

Bundan tashqari, murakkab ashyoning boshqa xususiyatlari ham ajratib koʻrsatilgan: 

- agar ular fuqarolik muomalasida erkin boʻlsa, meros, hadya qilish yoki boshqa 

huquqlarni oʻtkazish yoʻli bilan bir shaxsdan boshqa shaxsga erkin begonalashtirilishi 

yoki oʻtkazilishi mumkin; 

- muomalada cheklangan boʻlishi mumkin; 

- qiymatga ega boʻla olishi, yaʼni ijtimoiy subyektning (jamiyatdagi individ, odamlar 

guruhi) ehtiyojlarini, istaklarini, manfaatlarini qondirish uchun obyekt boʻla olish 

xususiyatiga ega boʻlishi [16, 82-bet]. 

Fikrimizcha, murakkab ashyolarning alohida farqlovchi xususiyatlari tahlilga muhtoj va 

ishning asosiy qismida ushbu masala batafsil tadqiq etiladi. 

Erk-iroda yoʻqligi — murakkab ashyolarning fuqarolik huquqining boshqa obyektlari 

bilan umumiy birinchi belgisi. Odatda falsafashunos va huquqshunoslar tomonidan murakkab 

ashyolarning belgilari muhokama qilinishidan oldin murakkablik va ashyo toʻgʻrisidagi umumiy 

tasavvurlarni oʻrganib chiqilishi lozim boʻladi. Har qanday fanda muayyan hodisalarning 

belgilari odatda ularning umumiy va oʻziga xos, yaʼni maxsus xususiyatlarga boʻlinishi orqali 

tasniflanadi. Murakkab ashyolarda ham fuqarolik huquqining boshqa obyektlari singari 

bevosita murakkab ashyolarga xos boʻlgan oʻziga xos belgilar mujassamlashgan. Ushbu 

belgilarni tasniflash va izohlash keyingi tadqiq vazifasi sanaladi. 

Umuman olganda, ushbu mezon huquq subyektlarini huquq obyektlaridan ajratish 

imkonini beradi. Rim huquqi boʻyicha klassik darsligida T. Maretsoll quyidagicha taʼkidlaydi: 

“Ashyo (res) — bu fazoda mavjud boʻlgan, lekin shaxsiyati yoʻq boʻlgan har qanday neʼmatdir” 

[9, 158-bet]. Shunga oʻxshash taʼrifni D.I. Meyer ham biroz istisno keltirgan holda aytib oʻtadi: 

“ashyo — bu huquq subyekti ahamiyatiga ega boʻlmagan predmet” [11, 153-bet]. Shaxs erk-

irodaga ega boʻlish bilan tavsiflanadi — bu psixikaning shunday xususiyatiki, u oʻz oldiga 

qoʻygan maqsadlarni va niyatlarini amalga oshirishga erishish qobiliyatiga ega. 

Albatta, insonlar orasida irodaga toʻla ega boʻlmagan shaxslar (masalan, ruhiy va aqliy 

kasal) mavjud, ammo bu ularning shaxs sifatidagi huquqiy xususiyatlarini yoʻqotganligini 

anglatmaydi: muomala layoqati cheklangan yoki muomalaga layoqatsiz deb topilgan 

shaxslarning manfaatlari ularning vasiylari yoki homiylari tomonidan himoya qilinadi 

(Fuqarolik kodeksining 30 va 31-moddalari). Aniqroq qilib aytganda, bu holatda huquq layoqati 

“toʻldiriladi”. Zamonaviy fuqarolik qonunchiligida huquq layoqatidan toʻliq mahrum qilish 

nazarda tutilmagan. Jismoniy shaxslarda bu ular tugʻilgan paytdan boshlab vujudga keladi va 

ularning oʻlimi bilan yakunlanadi (Fuqarolik kodeksining 17-moddasi, 2-qism). Qonun bilan 

belgilangan holatlar va tartibda faqat muomala layoqatning cheklanishi mumkin. 

Odatda “inson” va “shaxs” tushunchalari huquq obyektlariga qarshi qoʻyish maqsadida 

bir xil maʼnoni anglatadigan boʻlib qoldi (bejizga ashyolar bugungi kunda insondan 

tashqaridagi moddiy dunyo predmetlari sifatida belgilanmaydi). Inson (faqatgina u erk-iroda 

qobiliyatiga ega) umuman fuqarolik huquqi obyekti va yoki ashyo sifatida tan olinmaydi. Bu 

holat shaxsning qadr-qimmatiga oid gumanitar gʻoya rivojlanishining huquqiy natijasi boʻldi, 

deb aytish mumkin1. Biroq ushbu tamoyil hali juda yosh. 1807-yilda Buyuk Britaniyada “Qul 

savdosini bekor qilish toʻgʻrisida”gi qonun2 qabul qilinib, rasman qul savdosi taqiqlangan; 

AQShda esa 1865-yilda (Konstitutsiyaning XIII-tuzatishi bilan) qullik bekor qilingan. Bizga 

maʼlumki, Rim huquqida “inson” va “shaxs” tushunchalari farqlangan: qul ashyo, yaʼni 

instrumentum vocale (gapiruvchi vosita) hisoblangan [1, 86-bet]. Hatto oʻsha davrda insonlar 

guruhlari: legionlar, xorlar, aktyorlar jamoalari ham ashyo sifatida koʻrilgan. 

Taʼkidlash kerakki, “jonli – jonsiz” qarama-qarshiligi ushbu belgi uchun ahamiyatga ega 

emas. Ashyo jonli boʻlishi mumkin, lekin erk-irodaga ega emas, yaʼni shaxsiyat xususiyatlariga 

ega emas (masalan, hayvonlar mol-mulk sifatida koʻriladi — Fuqarolik kodeksining  

93-moddasi). 

Diskretlik — murakkab ashyolarning fuqarolik huquqi obyektlari bilan umumiy boʻlgan 

ikkinchi xususiyati. Zamonaviy sivilistikada diskretlik belgisining eng toʻliq tavsifi V.A. Lapach 

tomonidan oʻrganilgan [7, 140-155-betlar] va bu shubhasiz uning muallifligi ishining eng 

samarali natijalaridan sanaladi. Olimning taʼrifi boʻyicha obyektning diskretligi — bu uning 

“sifat jihatidan, shuningdek, jismiy yoki hisobga olish nuqtai nazaridan aniq belgilanishi hamda 

boshqa barcha obyektlardan ajralib turishi”dir. Bu barcha fuqarolik huquqi obyektlarining 

umumiy belgisi hisoblanadi. 

Ashyolardagi diskretlik (lotincha discretus – ajratilgan, uzilgan) avvalo fazoviy 

chegaralanish bilan ifodalanadi [2, 69-bet]. Dunyo oʻzining asosiy mohiyatida u odatiy 

koʻplikdan koʻra, oʻzining xususiyatlari bilan “boʻlinmas va ajralmas birlik”ni eslatadigan 

yagona neʼmat sifatida namoyon boʻladi. Fazoviy cheklanganlik obyekt va muhitni (predmet va 

fon3) ajratishning zaruriy sharti hisoblanadi. Atrof-muhit (fon) cheksiz boʻlib, bu uning moddiy-

fazoviy kontinuum4 sifatidagi fuqarolik huquqi obyekti boʻlgan ashyodan farq qiladi. Ajralish 

sohasi chegara hisoblanadi, u tufayli ashyo muhitdan ajralib chiqadi va oʻzining moddiy 

tabiatini saqlab qolgan holda ifodalanadi. Ashyo chegaraga ega boʻlganligi sababli, u chekli 

hisoblanadi; cheklilik esa sifat belgisi boʻlib, ashyoning yaxlit va butunlik sifatida aniqligini 

anglatadi. Agar ashyolar chegaraga ega boʻlmasa, ular bir-biridan farqlanmaydi. Shu oʻrinda 

Homunkulus va Mefistofel suhbatini (“Faust”) eslasak:  

                                                           
1 1948-yil 10-dekabrda Birlashgan Millatlar Tashkiloti Bosh Assambleyasi tomonidan qabul qilingan Inson huquqlari 
umumjahon deklaratsiyasining 4 va 6-moddalari // https://constitution.uz/oz/pages/humanrights  
2 “Slave Trade Abolition Bill”. Hansard (10-fevral 1807-yil). Tashrif buyurildi: 2024-yil 20-dekabr. 
3 Predmet va muhit (fon) bir-biridan chegaralar orqali ajraladi. Ushbu chegaralar predmetning huquqiy aniqligini taʼminlaydi. 
Masalan, yer uchastkasining chegaralari uni atrofdagi tabiiy muhitdan ajratib turadi. 
4 Moddiy-fazoviy kontinuum — bu fizik va falsafiy tushuncha boʻlib, u moddiy olamning uzluksiz va boʻlinmas tuzilishini 
ifodalaydi. Bu tushuncha odatda fazo, vaqt va moddiy obyektlarning bir butunligi sifatida talqin qilinadi. Kontinuumda har 
qanday nuqta boshqa nuqtalar bilan bogʻlangan boʻlib, bu uzluksizlikni anglatadi. 

https://constitution.uz/oz/pages/humanrights

“…Ashyolarning muqarrar teskari tomoni:  

Tabiiy olam uchun koinot torlik qiladi1,  

Sunʼiy obyektga esa yopiq fazo kerak!2...” 

Ashyoning oʻziga xosligi aynan uning aniqligi belgilanadigan joydan boshlanadi. Buning 

uchun ashyo boshqa obyektlar bilan oʻzaro aloqadan, atrofdagi moddiy muhitdan ajratilishi, uni 

“oʻz holicha” koʻrish lozim. 

Faylasuflarning taʼkidlashicha, amalda kuzatilayotgan butun moddiy olam diskret tarzda 

tuzilgan. Bunda obyektlar olamida hamma narsa oʻzgaradi. Yaʼni moddiy muhitdagi 

predmetlarning sifat jihatidan oʻzgarishi muntazam ravishda sodir boʻladi. Ashyoning dialektik-

huquqiy oʻzgaruvchanligi shundaki, bir holatda u mustaqil qiymatga ega predmet sifatida 

namoyon boʻlsa, boshqa holatda umumiyroq obyektning tarkibiy qismi boʻlib qoladi, uchinchi 

holatda esa oʻzi koʻplab mayda elementlarga boʻlinib ketadi — ular ham qimmatli 

(kolleksiyadagi ayrim eksponatlar) yoki aksincha, hech kimga kerak boʻlmagan (kiyim 

parchalari) narsa boʻlishi mumkin. K.Prutkov taʼbiri bilan aytganda, “shunday bir buyuk neʼmat 

yoʻqki, undan ham buyukrogʻi boʻlmasa; shunday kichik neʼmat yoʻqki, undan ham kichikrogʻi 

sigʻmasa” [13, 74-bet]. Bir qancha mustaqil ashyolar sifat jihatidan yangi tuzilma — keyinchalik 

huquqlarning yagona obyekti sifatida mavjud boʻladigan majmua (murakkab ashyo)ga 

birlashtirilishi mumkin. Fuqarolik muomalasida telefonning ekran oynasi nafaqat alohida 

buyum (mahsulot, tovar) sifatida, balki telefonning asosiy tarkibiy qismlaridan biri sifatida ham 

tasniflanishi mumkin. Masalan, telefonning ekran oynasi nafaqat mustaqil komponent, balki 

sensorli displeyning ajralmas qismi sifatida talqin qilinishi mumkin. Shu kabi boshqa qismlar, 

masalan, kamera moduli, batareya yoki protsessor ham alohida qismlar boʻlishi bilan birga, 

telefonning toʻliq ishlashi uchun zarur tarkibiy qismlardir. Shu tariqa, yuqoriga qarab: sensorli 

displey – telefonning bir qismi, telefon esa mulkiy majmua sifatidagi korporativ aktivlarning bir 

qismi sifatida koʻrilishi mumkin. 

Oʻz vaqtida rim huquqshunosi Pavel bu uzluksizlikni quyidagicha izohlagan: “...agar 

inventarizatsiya roʻyxatiga qozon kiritilsa, u holda qozonga suv quyish uchun ishlatiladigan 

koʻzalar ham xuddi shu toifaga kiradi va keyin cheksizlikka qadar har bir dastlabki predmet 

orqasidan u bilan bogʻliq boʻlgan keyingisi paydo boʻladi” [4, 103-bet].  

Real obyektlar koʻpincha oʻz tarkibida ular bilan bogʻliq boʻlgan boshqa obyektlarni oʻz 

ichiga olgan holda namoyon boʻladi [6, 19-20-betlar]. Ular yoʻq qilinadi va qaytadan yaratiladi, 

ularning iqtisodiy va madaniy qiymati turli davrlarda koʻtarilish va pasayishlarni boshdan 

kechiradi. Ashyolarning huquqiy olami — bu ularni idrok etishning va natijada huquqiy 

tartibotning abadiy oʻzgarishlaridir. 

Diskretlik ashyoga egalik qilish uchun muhim sanaladi, chunki egalik qilish bu ashyoni 

doimo his qilish emas, balki unga oʻzining shaxsiy (mutlaq) amaldagi hokimiyatini, yaʼni 

hukmronligini yoyish imkoniyatini anglab yetishdir. Oʻz vaqtida K.P. Pobedonostsev “huquqqa 

mos keladigan egalik moddiy chegaralari haqida aniq tasavvurga ega boʻlish zarurligini” aytib 

oʻtgan [12, 211-bet] edi. Demak, ashyoviy huquq oʻzining moddiy chegaralari 

                                                           
1 “Tabiiy olam uchun koinot torlik qiladi” — bu tabiiy obyektlar, hodisa yoki jarayonlarning oʻz mohiyati bilan keng qamrovli va 
cheksiz ekanligini anglatadi. Tabiat oʻzining goʻzalligi va murakkabligi bilan chegaralardan oshib ketadi, uni qamrab olish yoki 
cheklash mumkin emas. 
2 “Sunʼiy obyektga esa yopiq fazo kerak” — bu esa inson tomonidan yaratilgan, yaʼni sunʼiy obyektlar yoki tizimlarning doimo 
aniq belgilangan chegaralar va qoidalarga muhtoj ekanligini bildiradi. Sunʼiy neʼmat oʻz funksionalligi va mavjudligi uchun 
yopiq va boshqariladigan tuzilmani talab qiladi. 

belgilanmaguncha, “mening mulkim tugab, seniki boshlanadigan tashqi chiziq aniq 

boʻlmaguncha” oʻzining toʻliq aniqlik darajasiga erisha olmaydi. 

Koʻpincha shunday holatlar boʻladiki, maʼlum predmetlarni yaqin masofadan his qilish, 

koʻrish mumkin, masalan, kanaldagi suvni. Ammo, agar ularni aniq chegaralash, boshqa 

predmetlardan ajratish, tashqi dunyodan izolyatsiya qilish va individuallashtirishning imkoni 

boʻlmasa, ularga nisbatan ashyo xususiyatini tan olishning mantigʻi yoʻq. Aksincha, balonda 

saqlanadigan tabiiy gaz yoki sisternadagi suv alohida, diskret obyektlar sifatida ashyo 

hisoblanadi. 

D.I.Meyer faqat oʻldirilgan yoki qafasga qamab qoʻyilgan qush insonning egalik obyekti, 

yaʼni fuqarolik-huquqiy maʼnoda ashyo boʻlishi mumkinligini taʼkidlagan [11, 139-bet]. 

G.F.Dormidontovning fikriga koʻra, yovvoyi hayvon ustidan egalik huquqi unga tutish uchun 

qoʻyilgan toʻrga tushgan zahotiyoq vujudga keladi; daraxt yoki uning kovagida joylashgan 

asalari uyasi faqat uyaga joylashtirilganidan keyingina egalikka oʻtadi [5, 63-bet]. Aksincha, 

yovvoyi hayvonlar, masalan, dengiz bioresurslari, tabiiy yashash muhitida boʻlib, undan 

ajratilmagan boʻlsa, xalqaro huquqqa muvofiq, hech kimning mulki hisoblanmaydi. 

Murakkab ashyolar fuqarolik huquqi obyektlari sifatida bir qancha xos belgilarga ega 

boʻlib, ularning huquqiy tartibga solinishini aniqlashda ushbu belgilar muhim ahamiyatga ega. 

Ular ichida moddiylik va nomoddiy obyektlarning oʻziga xos farqlari alohida oʻrinni egallaydi. 

Murakkab ashyolarning fuqarolik huquqi obyektlari bilan umumiy belgilari bilan bir vaqtda, 

uning farqlovchi xususiyatlari ham mavjud. 

Moddiylik — bu murakkab ashyolarni boshqa ashyolardan ajratib turuvchi birinchi 

umumiy belgi. Bu oʻrinda biz biz murakkab ashyolarning boshqa ashyolar bilan umumiy 

belgilariga eʼtibor qaratamiz, bu belgilar ashyolarni fuqarolik huquqining boshqa obyektlaridan 

farqlashga imkon beradi. Ashyolar odatda har doim moddiy predmetlar sifatida tushuniladi. 

Ammo sivilistikada bu tushunchaga nisbatan kengroq yondashuvni ham uchratish mumkin: 

ashyolar sifatida nafaqat moddiy, yaʼni jismoniy seziladigan predmetlar, balki nomoddiy 

ashyolar ham eʼtirof etiladi. 

Moddiylik belgisi, shuningdek, falsafiy ildizlarga ega. Aristotel va yunon faylasuflari 

olamni modda va shakl birligi sifatida koʻrib, moddiy obyektlarni insonning kundalik 

ehtiyojlarini qondiruvchi asosiy neʼmatlar sifatida talqin qilishgan. Ushbu falsafiy qarashlar 

Rim huquqida huquqiy tamoyillar orqali mustahkamlangan. Rim huquqida “res” (ashyo) 

atamasi ikki xil maʼnoda ishlatilgan. Ushbu atama orqali moddiy predmetlar, shuningdek, 

huquqiy munosabatlar va mulkiy huquqlar ham belgilangan. Gay quyidagicha taʼrif bergan: 

baʼzi ashyolar moddiy (corporeal), baʼzilari esa nomoddiy (incorporeal) hisoblanadi. Moddiy 

ashyolar – bular sezish mumkin boʻlgan narsalar, masalan, yer uchastkasi, odam (qul), oltin, 

kumush va nihoyat, boshqa koʻplab neʼmatlar. Nomoddiy ashyolar – bular sezish mumkin 

boʻlmagan neʼmatlar; masalan, huquqlarda mujassam boʻlgan ashyolar: meros, uzufrukt, 

majburiyatlar va boshqalar” [7, 143-bet]. 

Sitseron oʻzining yunon ustozlariga ergashib, mavjud boʻlgan ashyolar (res quae sunt) va 

idrok etiladigan ashyolarni (res quae intellegentur) farqlagan. Xuddi shu ikki yoqlamalik 

institutsiyalar (shaxs – ashyo – daʼvo) tuzilishini ham shakllantirib, unda “ashyolar” atamasi 

ham aniq fazoviy chegaralarga ega boʻlgan alohida yuridik mustaqil moddiy neʼmatni, ham 

umuman xususiy huquq yoki fuqarolik protsessining har qanday obyekti (shu jumladan 

nomoddiy obyekt)ni, shuningdek, butun mulkiy majmuani ham oʻz ichiga olgan [3, 274-bet]. 



SCIENCEPROBLEMS.UZ-Ijtimoiy-gumanitar fanlarning dolzarb muammolari № 2 (5) – 2025  

 

498 

K.P. Pobedonostsevning taʼkidlashicha, rimliklarda nomoddiy ashyolar jismoniy mavjudlik 

xususiyatlariga ega boʻlmay, iqtisodiy jihatdan real boʻlib, faqat huquqiy tasavvur asosida 

mavjud boʻladi”. 

Bugungi kunda bunday talqin chet el mamlakatlarida, ayniqsa, anglo-sakson huquq 

tizimi mamlakatlarida keng tarqalgan. Fikrlash mantigʻi klassik Rim qarashlariga oʻxshaydi: 

agar huquq begonalashtirilishi mumkin boʻlsa, u ham oʻziga xos turdagi ashyo hisoblanadi 

(chose in action – talab qilinadigan ashyo). U.Mattei buning sababini umumiy huquq 

mamlakatlari yuridik fanining tipologiya sohasidagi tadqiqotlarga kamroq eʼtibor berishida 

deb hisoblaydi [10, 114,131-betlar]. Yaponiya Fuqarolik kodeksining 85-moddasida “ashyo” 

atamasi ostida moddiy neʼmatlar tushuniladi1. Portugaliya Fuqarolik kodeksining 202-

moddasida (1966-yil 25-noyabrdagi Dekret-qonun) “huquqiy munosabatlarning obyekti boʻla 

oladigan har qanday neʼmat ashyo deb ataladi”2. Fransiya, Italiya va Kanadaning Kvebek 

provinsiyasida ham “nomoddiy obyektlar” tushunchasidan foydalaniladi, bu tushuncha ostida 

mulk huquqidan tashqari barcha mulkiy huquqlar nazarda tutiladi. Xuddi shunday 

yondashuvni Latviya Fuqarolik kodeksining 841-moddasida ham koʻramiz: “Ashyolar moddiy 

va nomoddiy boʻladi. Nomoddiy neʼmatlarga turli shaxsiy-nomulkiy huquqlar, mulk huquqi va 

majburiyatga oid huquqlar kiradi, chunki ular mulkning tarkibiy qismi hisoblanadi”3. 

Boshqa davlatlar, asosan qitʼa huquq tizimiga ega boʻlgan mamlakatlar, boshqacha 

yoʻldan bordilar. Ularning fuqarolik huquqida ashyolar faqat bir maʼnoda – moddiy predmetlar 

sifatida tushuniladi. Masalan, Germaniya fuqarolik kodeksining 90-paragrafida aniq 

koʻrsatilgan boʻlib: “Qonun nuqtai nazaridan faqat moddiy predmetlargina ashyo deb eʼtirof 

etiladi”4. Rossiya, Shveysariya, Niderlandiya, Ozarbayjon, Moldova, Ukraina, Estoniya va boshqa 

mamlakatlarning fuqarolik qonunchiligida ham shunga oʻxshash qoidalar mavjud. 

Moddiy ashyolar konsepsiyasi tarafdorlari ashyolar sifatida faqat moddiy dunyo 

predmetlarini, yaʼni sezish mumkin boʻlgan neʼmatlarni tan olishni taklif qiladilar. Mazkur 

pozitsiyaning argumentatsiyasi bir qator tezislarga asoslanadi, ammo bizning fikrimizcha, bu 

tezislar milliy huquqiy tartibda “nomoddiy ashyo” kategoriyasini joriy qilish uchun yetarli 

emas. Ularni sharhlashdan oldin, “moddiy” atamasidan nimani tushunishimizni aniqlab olamiz. 

Kutilganidek, biz bu tushunchaning koʻp maʼnoliligi bilan toʻqnash kelamiz. Haqiqatan ham 

“moddiy” tushunchasi birinchi maʼnoda ashyo sifatidagi, jismoniy, ongdan mustaqil mavjud 

boʻlgan (masalan, “moddiy predmet” soʻz birikmasida) deb talqin etiladi. Ikkinchi maʼnoda esa 

“mulkiy, moliyaviy” (masalan, “moddiy manfaatlar”da) degan maʼnoni anglatadi. 

Tanlangan “moddiy” xususiyati savol tugʻdirishi mumkin. Bunda “moddiy” soʻzi “ashyo” 

tushunchasining mazmunini aniqlashtirishni talab qiladi. Y.A.Suxanov moddiylikni ashyoni 

jismoniy jihatdan his qilish qobiliyati orqali tushuntiradi va taʼrifning yuqorida keltirilgan 

tarkibiy qismlarini muvaffaqiyatli birlashtiradi: his qilish – teri biror narsa bilan tegishganda 

paydo boʻladigan sezgi (beshta tashqi sezgidan biri) sifatida tasvirlangan [14, 301-bet]. Shu 

                                                           
1 Yaponiya Fuqarolik kodeksi // https://www.cas.go.jp/jp/seisaku/hourei/data/CC1.pdf  
2 Portuguese Código Civil (aprovado pelo Decreto-Lei n.º 47344/66, de 25 de Novembro, e alterado pela Lei n.º 150/2015, de 
10/09) // https://www.wipo.int/wipolex/en/legislation/details/3545  
3 Tulkošanas un terminoloģijas centrs. (2001). Konsolidētais Civillikuma teksts latviski [PDF variant, 478 bet]. VAS «Tiesu namu 
aģentūra». ISBN 9984-657-05-1. // http://fineergodom.eu/downloads/civil-law.pdf  
4 German Civil Code (BGB). (2021). Translation of the German Civil Code (Bürgerliches Gesetzbuch). Translated by 
Langenscheidt Übersetzungsservice, updated by Neil Mussett, and revised by Samson Übersetzungen GmbH, Dr. Carmen v. 
Schöning. Federal Law Gazette I, p. 3515. Retrieved from http://www.gesetze-im-internet.de/bgb/BJNR001950896.html  

https://www.cas.go.jp/jp/seisaku/hourei/data/CC1.pdf
https://www.wipo.int/wipolex/en/legislation/details/3545
http://fineergodom.eu/downloads/civil-law.pdf
http://www.gesetze-im-internet.de/bgb/BJNR001950896.html

oʻrinda qadimgi yunon faylasufi Lukretsiy Karning “Ashyolarning tabiati haqida” nomli 

mashhur risolasini eslash oʻrinli boʻlar edi: 

Ammo, barcha ashyo moddiy tabiatga ega, 

Agar u sezgilarimizni harakatga keltira olsa: 

Zero, faqat jismgagina tegish va tegilishi mumkin [8, 25-bet]. 

Sezuvchanlikka urgʻu berish bir qator boshqa sezgi aʼzolari orqali his qilib boʻlmaydigan 

neʼmatlarning moddiyligini aslo istisno etmaydi — masalan, elektr-energiya, elektromagnit 

maydonlar, radiotoʻlqin va boshqalar. V.A. Lapach iddao qilishicha, fuqarolik huquqi obyektlari 

tizimining kelgusidagi rivojlanishi bunday “moddiy, lekin sezib, his qilib boʻlmaydigan 

obyektlar”ni mulkiy guruhga kiritishga olib keladi, bu obyektlarni oraliq obyektlar toifasi 

sifatida (ashyolar va mulk huquqi orasida) tasniflash mumkin [7, 312, 404-betlar]. Ushbu 

obyektlar moddiy boʻlsa-da, sezilmasligi tufayli qoidadan koʻra istisno hisoblanadi va ularni 

ashyolar qatoriga kiritish qiyin. 

Xulosa. Murakkab ashyolar fuqarolik huquqi obyektlari sifatida, huquqiy nazariya va 

amaliyotda oʻziga xos oʻrinni egallaydi. Ularning asosiy xususiyatlari — erk-iroda yoʻqligi, 

diskretlik va moddiylik — murakkab ashyolarni boshqa huquqiy obyektlardan ajratib 

koʻrsatishga yordam beradi. Ushbu xususiyatlar murakkab ashyolarning huquqiy maqomini 

belgilashda va ularni tartibga solishda muhim omil boʻlib hisoblanadi. Bildikki, murakkab 

ashyolarni tartibga solishdagi asosiy muammolar moddiy va nomoddiy obyektlarning tasnifida 

aniqlik yoʻqligi bilan bogʻliq. Ayrim obyektlar, masalan, energiya, elektromagnit maydonlar, 

boshqa moddiy va nomoddiy obyektlar orasida oʻziga xos oraliq toifani tashkil etadi. Ushbu 

obyektlar sezilmas boʻlsa-da, iqtisodiy va huquqiy qiymatga ega boʻlib, ularni qonunchilikka 

kiritish masalasi dolzarbligini saqlab qolmoqda. 

Xorijiy tajriba tahlili shuni koʻrsatadiki, anglo-sakson huquq tizimlari mulkni kengroq 

talqin qilishga moyil boʻlib, “nomoddiy ashyolar”ni iqtisodiy va huquqiy ahamiyatga ega obyekt 

sifatida tan oladi. Aksincha, qitʼa huquqi tizimlari moddiy obyektlar bilan cheklanib, nomoddiy 

obyektlarni ijtimoiy-munosabatlar doirasida koʻrib chiqadi. Oʻzbekiston qonunchiligida ham bu 

masalalar oʻz yechimini topish uchun chuqur tahlilni talab qiladi. 

